
Samarbejde 

Aningaasaqarnermut Akileraartarnermullu Ataatsimiititaliap ataasinngornermi ulloq 

1. april 2019-imi aalajangiineranik Naalakkersuisunut ilisimatitsineq. 

 

Ulluunerani paaqqinnittarfinni sulisunut ilisimasalinnut Periusissatut Iliuusissatullu 

Pilersaarummut aningaasanik piviusunngortitsinerit pillugit kontut pingaarnerit 

20.11.70-ip Suliniutinut nutaanut sillimmatit aamma 40.40.01-ip Ilinniartitaanermut 

Aqutsisoqarfik akornanni missingersuutinut sunniuteqanngitsumik nuussineq. - Sag 

nr. 01.31.06/19 – 00835.  

 

” Naalakkersuisut inassutigaat, 

una konto pingaarneq 20.11.70-imi Suliniutinut nutaanut sillimmatinut aningaasaliis-

sutit 3.000.000 kr-nik apparneqassasut 

 

una konto pingaarneq 40.40.01-imut, Ilinniartitaanermut Aqutsisoqarfik, 

aningaasaliissutit 3.000.000 kr-nik qaffanneqassasut.” 

 

Aningaasaqarnermut Akileraartarnermullu Ataatsimiititaliap oqaaseqaatai 

apeqqutaalu: 

Qinnuteqaat una ataatsimiititaliamit tapersersornartinneqarpoq iluarisimaarlugulu 

maluginiarneqarluni konto pingaarnermi 20.11.70-imi, suliniutinut nutaanut sillimmatinut 

tunngasumi, aningaasaliinermi tunngavigineqartunut naapertuuttoq. Aammalu ukiuni 

missingersuusiorfinni aningaasaliissutit allanngortinneqannginnerat ataatsimiititaliamit 

iluarisimaarneqarpoq. 

Ukununnga aningaasanik atugassiinissaq ataatsimiititaliamit taperserneqarpoq: 

 Perorsaanermik Ilinniarfiup nalilersuiffiginissaanut 

 sulisunut ilinniagaqanngitsunut qaffassaasoqarnissanut pilersaarutip suliarinissaanut 

 suliffinni tarnikkut timikkullu sulinermi avatangiisit tamakkiisumik 

piumasaqaataasut qulakkeernissaat siunertaralugu aqutsisunut ilinniartitaanermik 

pilersitsisoqarnissaanut 

 aqutsinermut sungiusarnermik ilitsersuinermillu neqerooruteqarnermut  

 Meeqqap Pisinnaatitaaffii pillugit Naalagaaffiit Peqatigiit Isumaqatigiissutaanut 

ilinniartitsinissamut, kiisalu  

 Naalakkersuisut Periusissaata Iliuusissatullu Pilersaarutaata ingerlaavartumik 

aaqqiissuteqarfigisarnissaanut. 

 

Tamatuma peqatigisaanik iliuusissat allat sulisunut, inuiaqatigiinni suliassamik 

tamatuminnga assut pingaaruteqartumik kivitsisussanut taamatulli pingaaruteqartigisut 

isiginiarneqartariaqartut ataatsimiititaliaq isumaqarpoq. Akissarsiatigut-, atorfeqarnermi- 

aammalu sulinermi pissutsit pitsaasut ulluunerani paaqqinniffinni sulisut ilinniarsimasut 

sulisoriinnarneqarsinnaaneranni peqataaqataasinnaammata qitiulluinnartut 

ataatsimiititaliamit qularutigineqanngilaq. Suliassaqarfiup tamatuma iluani 

ilinniagaqarnissamik soqutiginninnermik takutitsisimasut ilinniakkamik iluani sulinissamut 

soqutiginneqqilernissaannut akissarsiatigut-, atorfeqarnermi- aammalu sulinermi pissutsit 

unammillersinnaasut peqataaqataasinnaasutut ataatsimiititaliamit naatsorsuutigineqarpoq. 

Kiisalu pitsaanerusunik taama atugassaqartitsineq amerlanerusunik 

kajumissuseqalersitsisinnaasoq ataatsimiititaliamit ilimagineqarpoq. Tamatumunnga 

Naalakkersuisut oqaaseqaataasa tiguneqarnissaat ataatsimiititaliamit qinnutigineqarpoq. 

 

Aningaasaqarnermut Akileraartarnermullu Ataatsimiititaliap aalajangiinera  

Siuliani allassimasutut oqaaseqaateqarluni Naalakkersuisut inassuteqaataat Aningaasaqar-

nermut Akileraartarnermullu Ataatsimiititaliamit akuerineqarput .  

 

Inussiarnersumik inuulluaqqusillunga 

 
Hermann Berthelsen 

Aningaasaqarnermut Akileraartarnermullu Ataatsimiititaliap siulittaasua 


